КОМИ РЕСПУБЛИКАЛӦН ОЛАНПАС
Коми Республика мутасын бурвӧчан уджын канмусянь отсӧг сетӧм  йылысь
Примитӧма Коми Республикаса 

Каналан Сӧветӧн                                                                    2014 вося косму тӧлысь 24 лунӧ

1 статья. Тайӧ Оланпаслӧн инӧдӧн веськӧдлантор
Тайӧ Оланпасыс урчитӧ Коми Республика мутасын бурвӧчан уджын (водзӧ – бурвӧчан удж) канмусянь отсӧг сетӧмлысь инӧда подувсӧ да принципъяссӧ, бурвӧчан уджын канмусянь отсӧг сетӧмын Коми Республикаса канму власьт органъяслысь уджмогъяс, бурвӧчан уджын канмусянь отсӧг сетан формаяс да бурвӧчысьясӧс ошкан да козьналан формаяс.
2 статья. Тайӧ оланпасын вӧдитчан медшӧр вежӧрпасъяс
1. Тайӧ Оланпаслӧн могъяс вылӧ индӧма татшӧм кыв вежӧртас:

бурвӧчан уджын канмусянь отсӧг сетӧм – инӧда, экономика боксянь,  удж котыртан да мукӧд мералӧн ӧтвывтӧм, кутшӧмъясӧс збыльмӧдӧны Коми Республикаса канму власьт органъяс бурвӧчан удж бурмӧдӧм могысь.

2. Тайӧ Оланпасын вӧдитчан мукӧд кыв вежӧртасыс туйӧны “Бурвӧчӧм йылысь да бурвӧчысь организацияяс йылысь” Федеральнӧй оланпасӧн, Россия Федерацияса мукӧд нормативнӧй инӧда актӧн да Коми Республикаса нормативнӧй инӧда актъясӧн урчитӧм вежӧртас серти.
3 статья. Бурвӧчан уджын канмусянь отсӧг сетӧмлӧн инӧда подув
Бурвӧчан уджын канмусянь отсӧг сетӧмлы инӧда подулӧн лоӧны Россия Федерацияса Оланподув, Россия Федерацияса гражданскӧй кодекс, “Бурвӧчӧм йылысь да бурвӧчысь организацияяс йылысь” Федеральнӧй оланпас, мукӧд федеральнӧй оланпас да Россия Федерацияса мукӧд нормативнӧй инӧда акт, Коми Республикаса Оланподув, тайӧ Оланпас да сы серти примитӧм Коми Республикаса нормативнӧй инӧда актъяс.
4 статья.  Бурвӧчан уджын канмусянь отсӧг сетӧмын принципъяс
Бурвӧчан уджын канмусянь отсӧг сетӧм збыльмӧдсьӧ татшӧм принципъяс подув вылын:

1) Коми Республикаса канму власьт органъяслӧн да бурвӧчан уджӧ пырӧдчысьяслӧн ӧтувъя удж вӧчӧм;

2) бурвӧчан уджлысь социальнӧй боксянь тӧдчанлунсӧ пыдди пуктӧм;

3) бурвӧчан уджсӧ мытшӧдтӧг вӧчӧм, сылысь могъяс да формаяс вӧля серти бӧрйӧм;

4) бурвӧчан уджын канмусянь урчитӧм отсӧг сетӧм;

5) бурвӧчан уджын канмусянь отсӧг сетӧмын канму политика лӧсьӧдігӧн бурвӧчан уджын участвуйтысьяслысь видзӧдласъяснысӧ тӧд вылӧ босьтӧм;

6) бурвӧчан уджын канмусянь отсӧг сетӧм йылысь юӧрлӧн йӧзалун да восьсалун;

7) бурвӧчан уджын канмусянь отсӧг босьтӧм вылӧ бурвӧчысьяслӧн ӧткодь инӧдъяс.
5 статья. Бурвӧчан уджын медтӧдчана туйвизьяс
Коми Республикаын бурвӧчан уджын медтӧдчана туйвизьӧн лоӧ бурвӧчан удж, кутшӧм вӧчсьӧ:

1) бать-мамтӧм челядьлы, бать-мам дӧзьӧртӧг кольӧм челядьлы, а сідзжӧ пикӧ воӧм челядьлы;

2) енбиа челядьлы;

3) вермытӧмъяслы (сы лыдын вермытӧм челядьлы), олӧма гражданалы, шӧйтысьяслы да торъя оланінтӧм йӧзлы;

4) пыкӧса висьӧмъясӧн нёрпалысь йӧзлы да психикаын торксьӧмъясӧн нёрпалысь йӧзлы;

5) природнӧй да техногеннӧй сяма виччысьтӧмторъясӧ веськалӧм йӧзлы;

6) Великӧй Отечественнӧй войнаса ветеранъяслы да Великӧй Отечественнӧй войнаса участникъяслы;

7) организацияяслы да учреждениеяслы, кӧні эмӧсь тайӧ юкӧнса 1, 3 да 4 пунктъясын индӧм йӧзыс;

8) организацияяслы Коми Республикаса ӧтвывтӧм спорт командаясӧс да спортлӧн ворсан сикасъяс серти мастеръяслӧн командаясӧс, сы лыдын вермытӧмъясӧс да дзоньвидзалунын дзескӧдӧм позянлуна йӧзӧс уна тшупӧда ордйысьӧмъяс кежлӧ дасьтӧм да участвуйтӧм вылӧ;

9) профессиональнӧй да самодеятельнӧй искусствоса творческӧй котыръяслы;

10) велӧдан организацияяслы.
6 статья.  Бурвӧчан уджын канмусянь отсӧг сетӧмын Коми Республикаса канму власьт органъяслӧн уджмогъяс
1. Бурвӧчан уджын канмусянь отсӧг сетӧмын Коми Республикаса Каналан Сӧветлӧн уджмогъясӧ пырӧны:

1) Коми Республикаса оланпасъяс примитӧм да найӧс олӧмӧ пӧртӧм бӧрся видзӧдӧм;

2) мукӧд уджмог, кутшӧмъясӧс пыртӧма Россия Федерацияса оланпастэчасӧн Россия Федерацияса субъектъясын оланпас лӧсьӧдан (бӧрйӧм) канму власьт органъяслӧн уджмогъяс лыдӧ.

2. Бурвӧчан уджын канмусянь отсӧг сетӧмын Коми Республикаса Веськӧдлан котырлӧн уджмогъясӧ пырӧны:

1) бурвӧчан уджын канмусянь отсӧг сетӧм формаясын, кутшӧмъясӧс  урчитӧма тайӧ Оланпасӧн да сы серти вӧдитчан Коми Республикаса нормативнӧй инӧда актъясӧн;

2) бурвӧчан уджын канмусянь отсӧг сетӧмын канму политика лӧсьӧдӧм да збыльмӧдӧм вылӧ уполномочитӧм Коми Республикаса олӧмӧ пӧртысь власьт органӧс индӧм;

3) мукӧд уджмог, кутшӧмъясӧс индӧма Россия Федерацияса оланпастэчасӧн да Коми Республикаса оланпастэчасӧн Коми Республикаса олӧмӧ пӧртысь власьт органъяслӧн веськӧдлӧм улӧ.

3. Тайӧ статьялӧн 2 юкӧнса 1 пунктын урчитӧм Коми Республикаса Веськӧдлан котырлысь уджмогъяссӧ збыльмӧдӧ Коми Республикаса Веськӧдлан котыр ачыс либӧ сыӧн уполномочитӧм Коми Республикаса олӧмӧ пӧртысь власьт органъяс.
7 статья. Бурвӧчан уджын канмусянь отсӧг сетан формаяс
Бурвӧчан уджын канмусянь отсӧг сетсьӧ бурвӧчан уджын участвуйтысьяслы тайӧ Оланпасса 5 статьяӧн урчитӧм туйвизьясын татшӧм формаясын:

1) бурвӧчан удж сӧвмӧдӧм вылӧ веськӧдӧм мероприятиеяс нуӧдігӧн инӧда, юӧртан, туйдӧдан, котыртан отсӧг сетӧм;

2) “Коми Республика мутасын вот кокньӧдъяс йылысь да вот кокньӧдъяс йылысь юалӧмъяс кузя ӧткымын оланпас лӧсьӧдан актӧ вежсьӧмъяс пыртӧм йылысь” Коми Республикаса Оланпас серти бурвӧчан организацияяслы вот кокньӧдъяс сетӧм;

3) бурвӧчан удж йылысь юӧр паськӧдӧмын, бурвӧчан удж йылысь йӧзкотырлысь бур видзӧдлас лӧсьӧдӧмын отсӧг сетӧм;

4) бурвӧчан организацияяс лӧсьӧдӧмын Россия Федерацияса оланпастэчас серти да Коми Республикаса оланпастэчас серти туйдӧдан отсӧг сетӧм;

5) бурвӧчысьясӧс наградитӧм да ошкӧм;

6) мукӧд форма, кутшӧмъяс лӧсялӧны Россия Федерацияса оланпастэчаслы да Коми Республикаса оланпастэчаслы.
8 статья. Бурвӧчысьясӧс ошкӧм да наградитӧм
1. Бурвӧчысьясӧс ошкӧны да наградитӧны “Коми Республикаын наградаяс да ошкӧмъяс йылысь” Коми Республикаса Оланпасӧн да сы серти примитӧм Коми Республикаса нормативнӧй инӧда актъясӧн урчитӧм сикасъясӧн, формаясӧн да пӧрадок серти.
2. Бурвӧчысьяслы вӧзйӧны сетны Россия Федерацияса канму наградаяс да мукӧд награда Россия Федерацияса оланпастэчасӧн урчитӧм пӧрадок серти.

3. Бурвӧчысьясӧс ошкӧны мукӧд сикасын, формаын да пӧрадокын, кутшӧмъяс оз лоны паныд Россия Федерацияса оланпастэчаслы да Коми Республикаса оланпастэчаслы.

9 статья. Тайӧ Оланпаслӧн вынсялӧм
1. Тайӧ Оланпасыс вынсялӧ сійӧс официальнӧя йӧзӧдӧм бӧрын дас лун кольӧм бӧрын.

2. Коми Республикаса Веськӧдлан котырлы примитны нормативнӧй инӧда актъяс, кутшӧмъяс могмӧдӧны тайӧ Оланпаслысь збыльмӧмсӧ.
Коми Республикаса Юралысьлысь
могъяс недыр олӧмӧ пӧртысь                                                                                   В.М. Гайзер

Сыктывкар

2014 вося ода-кора тӧлысь 5 лун

